ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 2-Ի N 1096-Ն
ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
                     1. ՀՀ արդարադատության նախարարություն

	
	16.08.2021 թ.

	
	
	№ 27.4/25082-2021 

	1. «Հայաստանի Հանրապետության կառավարության 2020 թվականի հուլիսի 2-ի № 1096-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի հավելվածից անհրաժեշտ է հանել ««Հավելված Հայաստանի Հանրապետության կառավարության 2020 թվականի հուլիսի 2-ի N 1096-Ն որոշման» բառերը: 

	Ընդունվել է


	2. Միաժամանակ, հիշյալ հավելվածում սահմանվող գլուխներն անհրաժեշտ է համարակալել:
	Ընդունվել է


	
2. ՀՀ ֆինանսների նախարարություն

	
	17.08.2021 թ.

	
	
	№ 01/8-3/12913-2021

	1. Նախատեսվում է Հայաստանի Հանրապետության հավաքական թիմերի կազմում բարձր արդյունքներ ցուցաբերած մարզիկներին և նրանց մարզիչներին հատկացվող անվանական թոշակի չափերը կրկնապատկել, իսկ օլիմպիական խաղերի վարկանիշ ձեռքբերած մարզիկներին և անձնական մարզիչներին հատկացվող թոշակի չափերը ավելացնել շուրջ 3 անգամ:
Համաձայն Նախագծին կից հիմնավորմամբ ներկայացված ֆինանսական գնահատականի, վերոհիշյալ ծախսերը կկազմեն շուրջ 624.3 մլն դրամ, ներառյալ եկամտային հարկը (հաշվարկը կատարվել է 2019 թվականի մարզական արդյունքներով): 
Նկատի ունենալով, որ ՀՀ 2022-2024 թվականների պետական միջնաժամկետ ծախսերի ծրագրով ՀՀ կրթության, գիտության, մշակույթի և սպորտի նախարարությանը 1041 ծրագրի «12003 Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառման գծով յուրաքանչյուր տարի նախատեսված է 157.0 մլն դրամ, ուստի Նախագծի ընդունման դեպքում ՀՀ պետական բյուջեից կպահանջվի լրացուցիչ 467.3 մլն դրամ:

	Ընդունվել է 


	2. ՀՀ ֆինանսների նախարարություն

	30.08.2021 թ.

	
	№ 01/8-3/13562-2021 գրություն

	Համաձայն Նախագծերին կից ներկայացված ֆինանսական գնահատականների՝ Նախագծերի ընդունման պարագայում ՀՀ պետական բյուջեից կպահանջվի լրացուցիչ շուրջ 537.0 մլն դրամ:
Ներկայացված չեն դրամական վճարների չափերի վերաբերյալ հիմնավորումները, առաջարկվող փոփոխությունների ազդեցությունը վերջնական արդյունքային ցուցանիշների վրա, ինչի վերաբերյալ հայտնել ենք մեր 16.08.2021 թվականի N01/8-3/12913-2021 գրությամբ:

	Ընդունվել է: 


	Միաժամանակ հայտնում ենք, որ ծրագրային բյուջետավորման սկզբունքների համաձայն՝ ՀՀ պետական բյուջեում յուրաքանչյուր միջոցառում պետք է բխի ՀՀ կառավարության ծրագրով և գործող այլ ռազմավարական փաստաթղթերով սահմանված ՀՀ կառավարության քաղաքականության նպատակներից և թիրախներից: Մինչդեռ ներկայացված չէ Նախագծերի կապը ՀՀ կառավարության ծրագրով և այլ ռազմավարական փաստաթղթերով սահմանված քաղաքականության նպատակների և թիրախների հետ:
	Ընդունվել է:

